
Amezketarrak
ezin izan
du lau eta
erdiko
txapela jantzi
Joseba Ezkurdiak 22-17 irabazi zion lau
eta erdiko esku pilota txapelketako
finala Jokin Altunari; gaur aurkeztuko
dute binakako txapelketa eta lehen
partida Amezketan izango da //7

TOLOSAEKITALDI BEREZIA, PANELFISAREN 25 URTEAK OSPATZEKO //2

Haritz Mujikak
irabazi du Pello Mari
Otaño bertsopaper
lehiaketa
Harituz Tolosaldeko bertsozale elkartearen 
eta Zizurkilgo Teodoro Hernandorena kutur
taldearen arabera, lan asko jaso dituzte eta
partaideek maila «oso ona» eman dute  //3

22-17 bukatu zen arbizuarraren eta amezketarraren arteko partida. M. IRAOLA

Saridun eta dastatze
ugari Tolosako
Babarrunaren Festan
Legorretako Joxe Mujika eta Manoli Uranga ekoizleak gailendu
ziren larunbatean eta Lehiaketa Gastronomikoan Albizturko
Juan Mari eta Gema Aramendi anai-arrebak izan ziren onenak  //4

XXXII. Babarrun Lehiaketa Gastronomikoko irabazleak, Juan Mari Aramendi eta Gema Aramendi anai-arrebak. J.A.

Lanaz eta zoriontasunaz
ariko da, Andoni Egaña,
Leidor aretoan
Panelfisa enpresak 25. urteurrena bete du, eta doako
solasaldia antolatu dute, larunbat goizean, Leidorren;
ostiralean, ate irekiak izango dituzte langile ohientzat

Itzea Urkizu Arsuaga  Tolosa

Mende laurdeneko ibilbidea osatu
du, Panelfisak, industria jardune-
an eta, efemeridea ospatzeko, bi
hitzordu prestatu dituzte astebu-
rura begira. Ate irekien eguna
izango da bata, ostiralean, enpre-
san bertan, eta lanari eta zorionta-
sunari buruzko solasaldi musika-
tu eta dantzatua izango da bestea,
Leidor aretoan.

Leire Zubeldia enpresako kide-
ak azaldu duenez, ostiral arratsal-
dekoa langile eta langile ohiei be-
girako saioa izango da: «Eskertza

ekitaldia izango da, eta Mexikoko
lantegiarekin ere zuzeneko kone-
xioa egingo dugu. Azkenik, zen-
bait makina martxan jarriko ditu-
gu, eta automozioko piezen ekoiz-
pen prozesu hori guztia zuzenean
ikusteko aukera izango da».

Larunbateko saioari begira, be-
rriz, proposamen desberdin baten
bila joan da Panelfisa, betiko hi-
tzaldi formatu horretatik atera
nahian. Zubeldiak azaldu du, as-
kotan hizpide izaten dutela lane-
ko betetasuna, eta horretarako
ezinbestekoa dela zoriontasuna:
«Erabat ez, baina hori norbere

esku izaten da askotan, eta hari
horri tira genion. Gai horri buruz
nork hitz egin ote zezakeen azter-
tzen hasi ginen, eta Andoni
Egañak bere bizipen pertsonaleta-
tik abiatuta gaiari hel ziezaiokeela
pentsatu genuen». 

Bertsolari zarauztarraren hitzei,
«bizia» ere gehitu nahi izan diote
Panelfisako langileek. Horrenbes-
tez, larunbatean, 10:00etatik au-
rrera, Iñar Sastre piano jotzailea,
Aiert Beobide dantzaria eta Elena
Aranbarri ariko dira oholtzan, An-
doni Egañarekin batera. Solasal-
diko sarrera doakoa izango da. 

Andoni Egañarekin batera, Iñar Sastre, Aiert Beobide eta Elena Aranbarri ariko dira oholtzan. I. URKIZU ARSUAGA

Lan eskaintzak

Etxeko lanetarako.Etxeko laneta-
rako. Adulia Aoiturriagak dei dezala
telefono honetara, lehen deitu zuen
bezala: 688 88 82 07. 

IRAGARKI LABURRAK
Galdaragintza.Tolosaldeko galdara-
gintza enpresa batek lanerako jen-
dea behar du. Interesa duenak bidal
dezala CVa honako helbide elektro-
nikora: im.gorakal@gorakal.es. 

ZUZENKETA
Joan den osteguneko egunka-
rian, 5. orrialdean, Egunero
egunkaria aipatu zuen Martxelo
Otamendik, Xalbador Garmen-
diaren inguruan idatzitako tes-
ta. Ordea, Egunon behar zuen.
Barkatu eragozpenak. 

Amaitu da 

P ozik gaude tolosaldeko
herritarrak, eta eskual-
deko EH Bilduko ordez-
kariak.

Ia hamar hilabete iraun ditu
grebak; eskualdeko autobus zer-
bitzua ematen duten langileek,
egindako lanuzteak.

Lanuztearen arrazoi nagusia,
langileen lan baldintzak hobe-
tzea izan da.

Gure koalizioak beti defenda-
tuko ditu, gure herritarrek lan
baldintza duinak edukitzeko es-
kubidea, eta beharra.

Honegatik, azken asteetan
gaiari sakonago heldu diogu, eta
gure lan agendan jarri dugu. Ga-
tazka konponbidean jartzeko,
eta gure herritarrak egoera eta
egonezinaren aurrean, aktibatu
eta inplikatzeko.

Saiakera guztiek emaitzak
eman dituzte. 

Sentsibilitate ezberdinak el-
kartu, eta beste behin erakutsi
dugu elkarrekin eta elkartuta,
adostasunetara iristeko baliabi-
deak badaudela.

Langileek, sindikatuek, enpre-

GUTUNAK
sak, herritarrek, eskualdeko
deialdiekin bat egin duten alkate
eta hautetsiek, guztiek jarri dute
beren aletxoa berriki jaso dugun
albiste pozgarrira iristeko.

Guzti honek, autobusen zerbi-
tzua herritarrentzat zerbitzu oso
garrantzitsua eta beharrezkoa
dela erakutsi digu, eta hemendik
aurrera ere, EH Bilduren lan le-
rroetako bat izaten jarraitu behar
duela baieztatu digu.

Eskualdea indartzen jarraitu
behar dugu, herri guztietako
biztanleei eskualdean garraio
publiko osatua izateko aukera
bermatu behar diegu, eta hone-
tan erakunde publikoetan gau-
denok, badugu eskumena eta
ardura.

Tolosaldeko EH Bildu

Etxeko lanetarakoEtxeko lanak
egiteko pertsona bat hartuko genu-
ke, egunean ordu pare batez aritze-
ko. Deitu, 12:00etatik 17:00etara,
688 88 82 07 telefonora. 

‘10 bitxiak’ saria
jaso du 
Ibañez Gozonak
I. Urkizu Tolosa

Tolosako Ibañez Gozona gozo
dendak 10 bitxiak sarietako bat
jaso du, joan den asteburuan. Gi-
puzkoako Bazkundeak eta Eus-
ko Jaurlaritzak elkarlanean an-
tolatutako ekitaldian, herrialde-
ko eskualde bakoitzeko
merkatariek komertzio bana au-
keratu behar izan dute saria jaso-
tzeko, eta gozo denda izan da,

Tolosaldeko merkatariek hauta-
tutakoa. Helburua Gipuzkoako
merkataritza bitxiaren mapa
sortzea da, eta «eskualdeko mer-
kataritzaren balore, irudi eta
prestigioa» zabaltzen dituelako
jaso du saria.

Ekitaldi berean, Maite Esteti-
kak ere errekonozimendua jaso
du, Berriz enpresa proiektuko
belaunaldi aldaketa modu arra-
kastatsuan garatu izanagatik. 

EAJk EH Bilduren
zuzenketa publikoa
eskatzen du

Pasa den uztailaren 2an,
hondatuta dagoen eta
eremu sinboliko eta baka-
rra den Errebote plazako

birmoldaketa proiektua garatze-
ko halabeharrezkoak diren trami-
te administratiboei hasiera eman
zien udalak. Horrelako plan batek
beharrezkoak dituen osoko bilku-
ren, batzordeen... prozesu guztie-
tan zehar, ez talde politiko, ezta
gizarte erakundeek ez zuten plan
honekiko ezezkorik azaldu, are
gehiago, udalean ordezkaritza
duten talde politiko guztiek, zein
Behar Zanako ordezkariek, infor-
mazio zehatza eskura izan dute
proiektua idatzi dutenengandik.
2018ko urriaren 3an, proiektua-

ren lizitazioa argitaratu zen uda-
leko webgunean (Kontratatzaile-
aren profilean) obra gauzatu nahi
zuten enpresa desberdinei es-
kaintza tekniko eta ekonomikoak
aurkezteko aukera emanez. Egun
batzuk beranduago, proiektua-
ren jakinaren gainean zegoen EH
Bilduk, birmoldaketa proiektuak
eremu publiko singular honetako
ekintzak mugatuko zituela zabal-
du zuen, informazio erabat fal-
tsua (badirudi EH Bilduri gezu-
rrak esatea ez zaiola axola). «Ge-
zur bat mila aldiz errepikatuta,
egian bilakatzen da» taktika era-
biliz, talde politiko honek infor-
mazio faltsu hau zabaldu zuen,

herrian polemika faltsu bati ha-
siera emanez.
Hala eta guztiz ere, EAJko kide-

ek ezker abertzalekoen irainak ja-
san zituzten urriaren 29ko osoko
bilkuran, EH Bilduko zinego-
tziek, beraien «informazioak»
kontrastatu gabeko usteetan oi-
narrituta zeudela onartu zuten,
«areto futboleko kideek beraien
egonezina transmititu zietelako».
Momentu horretan, gobernu tal-
deko kide batek, horrelako egone-
zina transmititzen denean politi-
kari baten eginbeharra argia dela
azaldu zuen: galdetu egin behar
duela, alegia. Baina beraien «se-
riotasunagatik» ez dute egin.
EH Bilduk autokritikarik egin

ez duela kontuan izanda eta be-
harrezkoak ez ziren gizarte sumi-
nak pizten lagundu duela ikusita,
ezker abertzaleak egindako ba-
tzarrean helarazitako «informa-
zio» faltsuak publikoki zuzentze-
ko eskaria egiten du EAJko udal
batzordeak. Zuzenketako eska-
riaz gain, EH Bilduk, azkeneko
osoko bilkuran udaletxeko tekni-
koak partzialak direla eta gober-
nu taldearen nahietara lan egiten
dutela argudiatzean egin zuten
salaketa larria erretiratzeko eska-
ria ere egiten du EAJk. EH Bilduk,
udaletxeko funtzionarioen profe-
sionaltasuna eta etika zalantzan
jarriz izan duen jarrerarekin, uda-
letxeko langileak iraindu ditu eta
politikan onartezina den alderdi-
karia erakutsi dute.

Amasa-Villabonako EAJ

GUTUNA

Haritz Mujikaren sorta
irabazle, bosgarren
bertsopaper lehiaketan
Zizurkilen Pello Mari Otaño oroituz antolatzen duten
lehiaketaren sari banaketa ekitaldia egin zen larunbatean,
Hernandorena eta Harituz elkarteek antolatuta 

Erredakzioa Zizurkil

V. Pello Mari Otaño bertsopaper
lehiaketak eman du uzta. Hari-
tuz Tolosaldeko bertsozale tal-
deak eta Zizurkilgo Teodoro
Hernandorena kultur elkarteak
urtero antolatzen duten lehiake-
ta da, bosgarren ediziora iritsi da
aurten eta jada lekutxoa egin du
bertso jartzaileen agendan.
Azken edizio honetan lan asko

jaso da eta bertso jartzaileek era-
kutsitako maila «oso ona» izan
dela esan dute antolatzaileek.
Mailaz maila banatu zituzten sa-
riak aurreko larunbat arratsalde-
an, Iriarte kultur etxean.
Gaztetxoen mailan, 15 urtera

artekoan, Beñat Mateos astea-
suarraren Futbola ekonomia bi-
lakatu da sortak eraman du bi-
garren saria eta lehena berriz,
Maskarak lanak, Joar Garate
Rueda zumaiarrarenak. 15 eta 18
urte arteko gazteen mailan, biga-
rren saria, Aner Peritz Euzkitze

zarauztarraren Hamaika lanak
eskuratu zuen eta lehena, berriz,
Julene Iturbe Epelde azkoitia-
rraren Desorekan sortak. 
Helduen mailan, amaitzeko,

Misio gogor baten sorta aurkeztu
zuen Jon Gurrutxaga Urbieta az-
peitiarrak eta bigarren saria es-
kuratu zuen. Lehen saria etxean
geratu zen, Asteasuko Haritz

Mujika Lasaren Sex-usariyuak jo
zuten epaimahaikideek aurkez-
tutako sorten artean onena beza-
la.
Sari banaketa Zizurkilgo Iriar-

te kultur etxean izan zen eta, on-
doren, bertso-afarian elkartu zi-
ren Iriarte jatetxean. Maialen Lu-
janbio eta Unai Agirre aritu
ziren.

Zizurkilgo Iriarte kultur etxean banatu zituzten sariak, larunbatean. AIURRI

35. MENDI ASTEA VILLABONAN
Azaroak 20, gaur

20:00.Pou anaien eskutik 20 urte
mendi bertikaletanemanaldia Gu-
rea zinema aretoan.

Azaroak 21, bihar

20:00.Joseba Iztuetak eskainiko du
emanaldia: Denbora izeneko leku
bat Khan Tengri eta Lenin Peak
izenburuarekin.

Azaroak 22, osteguna

20:00.Andoni Arregi eta Imanol
Amundarain arituko dira emanaldia

eskaintzen, Madagaskar, eskalada
aitzaki izenburuarekin.

Azaroak 23, ostirala

20:00. Annapurnaren magaletik oi-
nezemanaldiaren inguruan ariko
dira Mendia, Ait-chaou, Lertxundi
eta Barinaga.
Ondoren.Argazki rallyaren sari ba-
naketa ekitaldia.

Azaroak 25, igandea

08:30.Olaederra kiroldegitik abia-
tuko da mendi ibilaldia.

Villabonako 35. Mendi
Astea Aizkardiren eskutik

Erredakzioa Amasa-Villabona

Joan den azaroaren 11n egin zu-
ten argazki rallya Aizkardi men-
di elkartekoek. Bederatzi kilo-
metroko ibilbidean, lau ordutan
atera behar izan zituzten argaz-
kiak. Aurkeztutako lan guztiak,
aste osoan zehar izango dira
ikusgai Gurea aretoko sarreran.
Bestalde, egunero 20:00etan,

Gurea aretoan mendiarekin lo-
turiko emanaldiak eskainiko
dira. Astea amaitzeko mendi ibi-
laldia egingo dute goizean, Olae-
derra kiroldegitik aterata. 

Aste osoan Gurea zinema aretoan argazki rallyko lanak izango
dira ikusgai, eta iluntzero, 20:00etan, emanaldiak izango dira

Tor magoaren
emanaldia izango da,
gaur, Iruran
IRURA// Azaroaren 20a, haur eta
nerabeen eskubideen aldeko na-
zioarteko eguna da. Festetan
egin zen altxorraren bila jolasa-
ren opari gisa, Tor magoaren
emanaldia izango da gaur arra-
tsaldean. Herri eskolako aretoan
ariko da ikuskizuna eskaintzen,
17:30etik aurrera. Irurako Uda-
lak antolatu du saioa.

Osinzulo jolastoki
elkartean matrikula
egiteko aukera
ANOETA// Azaroaren 30era arte,
udaletxean, liburutegian edo
posta elektronikoz,
kultura@anoeta.eushelbidean,
eman daiteke jolastokian izena.
0 urtetik Haur Hezkuntzako hi-
rugarren mailara arte, «arratsal-
dea goxo-goxo pasatzeko» auke-
ra dute haurrek, jolasean eta
beste umeekin harremanetan.

Pandero eta
txalaparta ikastaroak
antolatu ditu Loatzok
TOLOSALDEA// Urtarrilaren 7tik
ekainaren 14ra eskainiko dira
pandero eta txalaparta ikastaro-
ak eta izen emateak abenduaren
10etik 14ra bitartean egin behar-
ko dira, 943 69 26 19 zenbakira
deituta edota bestela, Loatzo
musika eskolaren webgunean,
www.loatzo.eus helbidean.

‘Volar’ dokumentala
eskainiko dute, bihar,
Larraulen
LARRAUL// Emakumearen aur-
kako indarkeriaren nazioarteko
egunaren harira eskainiko dute
dokumentala Larraulen. Bertha
Gaztelumendik zuzendutako
pelikulak, indarkeria jasan du-
ten bederatzi emakumeren tes-
tigantzak jasotzen ditu, hain zu-
zen.



Sariak, Legorretara
eta Albizturrera
Babarrun Festan, ekoizleen lehen saria Joxe Mujika eta Manoli Urangak
jaso dute eta lehiaketa gastronomikoa Juan Mari eta Gema Aramendik 

I. Garcia Landa/J. Artutxa 

Tolosako Babarrunaren Festan
asteburu bete izan dute. Larun-
batean ekoizleen lehiaketa egin
zen eta bertan irabazleak Lego-
rretako Joxe Mujika eta Manoli
Uranga izan ziren. Bigarren saria
Tolosara joan zen, Edurne Ezei-
zarentzat izan zen, eta hirugarre-
na Zumaiara, Joxe Mari Ara-
mendirentzat. 
Bosgarren aldiz lortu dute sari

preziatua Joxe Mujika eta Mano-
li Uranga senar-emazteek, eta
aurreko bi urteetan bigarren
izan ziren. Sariak irabaztea ohi-
tura bihurtzen ari zaie, baina
jaiotzez albizturtarra den Uran-
gak azaldu zuenez, «beste ba-
tzuei ere uzten hasi beharko
dugu, beti gu ez izateko». Muji-
kak gaineratu zuen «ilusio han-
dia» egiten diela saria lortzeak,
eta gogora ekarri zuen «lan han-
dia» egin behar dela, «egunero-
koa», babarrun ona ateratzeko.
Babarrun irabazlearen laka-

riaren enkantea egin zuten on-
doren, eta Garbiñe Alkiza Tolo-
sako Bide Bide Hoteleko ordez-
kariak eraman zuen 1.500
euroan. Enkanteko dirua Haur-
kizuna fundaziora bideratuko
da. 
Sari banaketa hasi aurretik

omenaldia egin zioten Roberto
Ruiz sukaldariari eta bere taldea-
ri, Tolosako Babarrunaren alde
egindako lana eskertzeko. Bes-
talde, Tolosako Babarrunaren
Kofradiaren eta Bizkaiko Putxe-
raren Kofradiaren eskutik, Tolo-
sako babarrunak dastatzeko au-

kera izan zen, bai putxera erara
prestatutakoak, eta baita lehia-
ketan parte hartu zutenak ere.
Igandean, Gure Kaiola elkarte-

ak antolatuta, XXXII. Babarrun
Lehiaketa Gastronomikoa egin
zen. Irabazleak, Juan Mari Ara-
mendi eta Gema Aramendi anai-
arreba albizturtarrak izan ziren.
Hauen atzetik, Jesus Mari Ara-
mendi eta Sorkunde Aramendi
aita-alaba albizturtarrak sailkatu
ziren, eta hirugarren Aitziber Pa-
lomero eta Marina Sierra donos-
tiarrak izan ziren. Herritar one-

naren saria eman zieten Baba-
rrun Kofradiako kideek Maria
Jesus Lozano eta Maialen Amo-
narriz tolosarrei.
Hain justu, ostiralean izan zen

Tolosako Babarrunaren Kofra-
diaren XXVIII. Kapitulua, eta
ohorezko lau kide berri izendatu
zituzten: Boolo elkartea, Edurne
Ormazabal, Garbiñe Biurrun eta
Anjel Mari Peñagarikano. Bes-
talde, Kofradiak lore sorta bana-
rekin Mari Carmen Iradi eta Kol-
dobika Artola ekoizleei eskertu
nahi izan zieten eskainitako la-
guntza eta babarrunaren alde
egindako lana. Tolosako txistu-
lariek eta Hodeiertz abesbatzak
musikatu zuten aurten, estreina-
koz, ekitaldia.

ODOLKI ONENA, EZKIOTIK
Bestalde, San Blas elkarteak an-
tolatuta, XXVI. Odolki Lehiaketa
egin zen larunbatean, eta Ezkio-
ko Jesus Mari Deba enpresak
eraman zuen lehen saria. Biga-
rren saria Ordiziako Mujika
Odolkiak enpresarentzat izan
zen. 
Jesus Mari Debarentzat ez da

izan lehenengo aldia saria ira-
bazten dutela, iaz bigarren egin
baitzuten, eta aurretik ere asko-
tan lehen saria jaso dute. Bertako
ordezkaria den Aintzane Debak
azaldu zuenez, «saria irabazteak
datorren astean lan gehiago egi-
tea suposatuko du». Merkatuan
dagoen «produktu onenak» es-
kuratuz egiten dutela odolkia
esan zuen Debak, «eta hori bai,
ordu pila bat pasatzen ditugu au-
rrera ateratzeko».

Tolosako Babarrunaren eskoizleen lehen hiru sarituak. I.G.L.

Tolosa eta Charleville-Mézières, senidetuta
Txotxongiloen eta
kulturaren eremuan
sortutako harremana
zabalduko dute beste
hainbat esparrutara  

I.  Garcia Landa Tolosa

Tolosak eta Charleville-Mézières
udalerri frantsesak senidetze
akordioa sinatu zuten larunbate-
an, Babarrunaren Festa ospa-
tzen ari zela aprobetxatuz. Topic
zentroko Mariona txotxongiloa
izan zuten lekuko hitzarmena si-
natzerakoan. Izan ere, txotxon-
giloen eta kulturaren eremuan
sortu zen lehen harremana bi
udalerrien artean: txotxongiloen
lagun diren hirien nazioarteko
erakundearen sortzaileak dira.

Olatz Peon Ormazabal Tolosa-
ko alkateak azaldu zuenez, seni-
detzea «une garrantzitsua da ha-
sitako bideari jarraipena emate-
ko. Ibilian egiten delako bidea.
Dagoeneko pauso batzuk ema-

nak ditugu, bi herrien arteko
adiskidetasunean, eta ziur naiz
orain arteko bideak beste egoera
batera eramango gaituela. Hori
da gure nahia behintzat: elka-
rrenganako ezagutza handiago

Ekitaldian, Tolosako eta Charleville-Mézières udalerrietako zein beste erakunde batzuetako kideak izan ziren. I.G.L.

batetara, errespetua oinarri iza-
nik, esperientzia ezberdinak tru-
katuz eta elkarrenganako koope-
razioa landuz, hori baita modu-
rik onena errealitate politiko
ezberdinak osatzen duten he-

rrien Europa baten eraikuntza-
rako».
Boris Ravignon Charleville-

Mézières udalerriko alkateak To-
losan jasotako harrera eskertu
zuen, eta senidetzea burutzea
«ohore handia» dela gaineratu
zuen. «Esan dezaket maitemin-
durik gaudela Tolosarekin. Ha-
rrituta gaude dagoen mugimen-
du eta aktibitatearekin». Bide ba-
tez, Peonen ildo beretik, gogotsu
azaldu zen orain arteko harre-
manak beste eremuetara zabal-
tzeko asmoarekin.
Besteak beste, honako alor

hauetan ariko dira harremane-
tan: kultura eta txotxongiloen
artea, gastronomia, turismoa,
industria 4.0, fabrikazio aditi-
boa eta ikastetxeen arteko harre-
manak. 

Jesus Mari Deba enpresarentzat izan da odolki onenaren saria. I.G.L.



163 BAZKALTIAR ALBIZTURREN
III. Babarrun Jatea ospatu zuten Albizturren, Bizkor guraso elkarteak antola-
tuta. Guztira 163 pertsona elkartu ziren larunbatean frontoian osatu zuten
jantokian, iaz baino gehiago, eta antolatzaileak gustura azaldu ziren. A. IMAZ

HAURRAK ESKULANETAN IBILI DIRA
Baliarraingo kultur ekitaldien barruan herriko haurrak Arkaitz elkartean
bildu ziren larunbatean. Mahaiaren inguruan merienda egin ondoren, es-
kulanetan aritu dira buztin tailerrean. Asteburu honetan izango dute ja-
rraipena ekitaldiek. JOSU OZAITA

AMEZKETAKO AZOKA, GIRO ONEAN
Amezketako Kultur Hamabostaldiari amaiera eman zioten igandean eginda-
ko azokarekin. 30 postu inguru jarri zituzten, gehienak herritarrenak. Esku-
lanak, postreak eta pintxoak jarri zituzten salgai.  Zumadi eta Aralar ikaste-
txeetako gaztetxoek ere jarri zituzten postuak, ikasbidaia egiteko. Guraso el-
kartekoek, berriz, taloak egin zituen. Giro ederrean pasa zuten eguna. M. IRAOLA

GIRO EDERREAN BUKATU DA
Asteburu honetan bukatu da Adunan aurtengo kultur astea. Besteak beste,
larunbatean Triki Gaua egin zuten eta irudian ikusten denez, hainbat trikiti-
larik parte hartu zuten bertan. ATARIA

GORREN EGOERAZ SENTSIBILIZATZEKO
Gainditzen Tolosaldea-Goierriko Pertsona Gorren Elkarteak antolatuta, Gor
Komunitatearen XV. Sentsibilizazio Astea izan zuten aurreko astean, eta To-
losako Babarrunaren Festan eman zioten bukaera. Besteak beste, haur go-
rrentzako mimo eta malabarismo tailerra egin zuten. I.G.L.

KATTABURU BASERRIA, IRABAZLE
Nafarroako Lantz herriko Kattabaru baserriak eraman du Tolosan jokatuta-
ko Euskal Herriko Frisoi Txapelketako sari nagusia: behi txapeldunen arteko
txapelduna. Laugarren urtez segidan irabazi du saria. Kattaburu baserriko
Beni Iruritak esan duenez, «oso pozik gaude sariarekin, egunero egiten du-
gun lan gogorren errekonozimendua delako». I.G.L.

KIROL EMAITZAK
Areto futbola
BIGARREN B MAILA
10. jardunaldia
Laskorain-Zierbena 2-4
Santurtzi-Lauburu 2-4

Sailkapena
1. San Juan 23p
6.  Lauburu Ibarra 20p
8. Laskorain 14p

Hurrengo jardunaldia
Lauburu Ibarra (6)-Cuellar (10)
Juventud (13)-Laskorain (8)

GIPUZKOAKO SENIORRAK
3. jardunaldia
Lauburu- Ordizia 1-4
Eskoriatza-Anoeta FT 4-1
Garoa-Samaniego Orixe 3-1

Sailkapena
1. Trintxerpe 9p
3.  Lauburu Ibarra 6p
7.  Anoeta FT 0p
8. Samaniego Orixe Tolosaldea 0p

Hurrengo jardunaldia
Ordizia-Anoeta FT
Lauburu Ibarra-Eskoriatza

Boleibola
EUSKAL LIGA, BIGARREN MAILA
7. jardunaldia
Aranbizkar.-Tolobolei Bidebide 3-1

Sailkapena
1. Astillero 7-0
2. Ibararte 6-1
5. Tolobolei Bidebide 5-2

Hurrengo jardunaldia
Tolobolei Bidebide (5)-Getxo (10)

Futbola
ERREGIONAL OHOREZKO MAILA
11. jardunaldia
Tolosa CF-Bergara 1-0

Sailkapena
1. Anaitasuna 30p
2. Eibar 28p
3. Tolosa CF 27p

Hurrengo jardunaldia
Zarautz (8)-Tolosa CF (3)

EUSKAL LIGA
11. jardunaldia
Tolosa CF-Anaitasuna 4-1

Sailkapena
1. Pauldarrak 26p
3. Tolosa CF 24p

Hurrengo jardunaldia
Barakaldo (5)-Tolosa CF (3)

ERREGIONAL PREFERENTEA, 
LEHEN MULTZOA
10. jardunaldia
Hernani-Tolosa CF ‘B’ 4-2
Dunboa-Billabona KE 2-2

Sailkapena
2. Billabona 22p
11. Tolosa CF ‘B’ 10p

Hurrengo jardunaldia
Billabona KE (2)-Gure Txokoa (15)
Tolosa CF (12)-Trintxerpe (12)

LEHEN ERREGIONALA, 
BIGARREN MULTZOA
10. jardunaldia
Danena-Intxurre 4-1

Sailkapena
1. Danena 25p
6. Intxurre 16p

Hurrengo jardunaldia
Intxurre (6)-Legokoak (10)
Sporting Herrera (8)-Danena (1)

OHOREZKO ERREGIONAL MAILA
9. jardunaldia
Real Sociedad-Tolosa ‘B’ 5-0

Sailkapena
5. Tolosa CF  ‘B’ 13p

Hurrengo jardunaldia
Tolosa CF ‘B’(5)-Lagun Onak (6)

GORENGO MAILA, 2. MULTZOA
9. jardunaldia
Intxurre KKE-Bergara 1-0

Sailkapena
7. Intxurre KKE 6p

Eskubaloia
GIZONEZKOEN LEHEN MAILA
NAZIONALA
9. jardunaldia
Romo-Tolosa CF 21-32

Sailkapena
1. Anaitasuna 18p
2. Tolosa CF 14p

Hurrengo jardunaldia
Tolosa CF (2)-Anaitasuna (1)

Saskibaloia
GIZONEZKOEN LEHEN MAILA
7. jardunaldia
Ulacia-Redline Take 76-66

Sailkapena
8. Redline Mekanika Take 4-3

Hurrengo jardunaldia
Redline Take (8)- Hernani (6)

80 KORRIKALARI IKAZTEGIETAN
Ikaztegietako XXVIII. Herri Krosa larunbatean korritu zen, parte hartze politarekin. Alvaro
Ramos (33.02) eta Maialen Gurrutxaga (40.12) izan ziren 10 kilometroak egiten azkarrenak.
Unai Ibarra eta Itziar Ibarbia izan ziren bigarrenak, eta Aritz Garin eta Mertxe Uribetxeberria
hirugarrenak. Lehen herritarrak, Xabat Ibarguren eta Ina Agirre izan ziren. E. MAIZ

TOLOSA CF-KO GIMNASTAK, BIGARREN
Murtzian jokatu den taldekako kopan Tolosa CF-ko gimnasta infantilak azpitxapeldun gera-
tu dira. Onintza, Aitane, Mara, Ismene, Ane eta Carla lortu dute zilarrezko domina. Seniorrek
podiuma gertu izan zuten, baina azkenean laugarren amaitu zuten. Denboraldiari agur
Iruñeko Nafarroa Arenan esango diote, abenduan, Espainiako taldekako txapelketan. ATARIA

ARRIA V.A
NAGUSI
ZIZURKILEN 
Urrezko Aizkolarien Kopako
kanporaketa jokatu zen
igandean Zizurkilen. Etxeko
aizkolariak, Jon Irazuk, ezin
izan zuen Arria V.a gainditu.
37 segundoko aldea atera
zion Ibarran bizi den errezil-
darrak Irazuri, 12 kana erdi-
kotan. Bestalde, harri-jaso-
tzaileak ere izan ziren, Gabo-
netako Txapelketaren
barruko jardunaldian. Zelai
V.a nagusitu zitzaion Jose-
txo Urrutiari. IBON ERRAZU

Ezin da beti irabazi, eta eskerrak
Joseba Ezkurdiak 22-17 irabazi dio Jokin Altunari lau eta erdiko esku pilota txapelketaren finala,
Iruñeko Nafarroa Arena pilotalekuan; gaur, 11:00etan, binakako txapelketa aurkeztuko dute Bilbon 

Jexux Murua 

B ere hamabosgarren
tantoa egin zuene-
an Jokinek, tanto
itogarria jokatu eta
gero, sinetsi ezinik
nengoela aitortu

behar dut, berriro ere. 8-14 gal-
tzen aritzetik zetorren zazpi tan-
to jarraian eginda. Jokinen ha-
mabosgarren tanto horrek ondo
laburbildu zuen, bere zoritxarre-
rako ez guztiz, ordura arte ikusi-
takoa eta, neurri batean, ondo-
ren etorriko zena: Joseba Ezkur-
diak jartzen zuen ia beti erritmoa
eta Jokini kosta egiten zitzaion
kantxaren erdia hartzea; tanto
horretan, izkina guztietara mu-
giarazi zuen arbizuarrak amez-
ketarra, eta honek, bere senari,
hanka bizkorrei eta talentuari es-
ker denetara iritsi ahal izan zuen
eta, lana gogotik egin eta gero,
bere aukera sortzea lortu Ezkur-
dia gainditzeko. Itxaropena piz-
tu zidan horrek, nola ukatu, bai-
na tratu gogorra zen hori partida
ia osoa hala ibili eta aguantatze-
ko, hala izan baitzen askotxotan,
eta lehertu egin behar.

Asko gustatu zitzaidan niri
partida. Nik ikusten dudan mo-
duan pilota jokoa, partida bikai-
na iruditu zitzaidan, erabateko
perfekzioa ezinezkoa iruditzen

baitzait. Sasoi eta konfiantza
bete-betean dagoen Joseba Ez-
kurdiak irabazi du aurtengoa,
merezita: Jokinek baino biziago
mugitu zuen pilota, kaiolaren er-
tzak eta bazterrak bilatu eta aur-
kitu zituen sarri, berea izan zen
ia beti kantxa-erdia, berak jarri
zuen partidaren martxa, eta
buru txakalaldi bat edukitzea
zen ia itxaropen bakarra. Ia diot,
aurrean Jokin Altuna zuelako,
jenio bat, bere zentzu guzietan.
Baina ez zen hura gertatu eta ez
zen hau nahikoa izan. Zortzitik

hamabostera etorri zitzaionean
ere, erakutsi zuen ez zegoela txa-
pel hau Arbizura ez zen beste
inora inork eraman zezan uzteko
prest; bereari eutsi zion eta eze-
rezean utzi zuen Jokinen ahale-
gin neurgaitza, ikaragarria. Bida-
niako  Aortza baserrian puskatu-
tako kristal zorrak ondo kitatuak
utzi zituen arbizuarrak igande-
an. Zorionak guztiei.

Zorionak eman nahi dizkiot
Jokini ere, ondo mereziak nik
uste. Nola ez bada! Txapelketa
ikaragarria egin du, kontuan har-

tuta zein baldintza fisikoetan
hasi zen. Hirugarren aldiz harra-
patu du txapelketa honen finala
bere 22 urte gazteekin eta, aur-
tengoan 22. tantoa berea izan ez
bada ere, hortxe-hortxe eduki du.
Eta ez beza inork gaizki hartu,
baina une honetan sasoian eta jo-
koan gutxixeago zela igartzen ze-
larik, ez al da meritu ikaragarria
hortxe-hortxe edukitzea? Txa-
peldun ezpalekoa delako da hori.
Gaizki ohitzen hasiak ginen, bai-
na berretsi da jakina zena: ezin da
beti irabazi! Eta eskerrak!

Joseba Ezkurdiaren Bidaniko Aortzeko izeba-osaba eta lehengusuak Iruñeko Nafarroa Arena pilotalekuan. MIKEL IRAOLA

ARGAZKI GALERIA

Jokin Altuna eta Joseba Ezkurdiaren
finaleko argazkiak gure webgunean
daude ikusgai:  
www.ataria.eus/kirola

Binakako
txapelketaren
aurkezpena,
galdera
askorekin dator

Ostiralean hasiko da
binakako lehia,
Amezketan 

A. Imaz

Amezketan hasiko da binakako
txapelketa, ostiralean. Aurkez-
pen ekitaldia, berriz, gaur
11:00etan egingo dute Bilboko
Bizkaia pilotalekuan. Galdera as-
koren erantzunak argituko dira
bertan. Iñaki Artola txapelketan
sartuko al dute hasieratik? Erik
Jakak tarterik izango al du? Jo-
kin Altunaren hatza nola dago fi-
nalaren ondoren? Zeintzuk izan-
go dira bikoteak? Enpresek
oraingoz ez dute ezer esan ofi-
zialki, zurrumurruak han eta he-
men entzuten diren arren. 

Jokin Altunak igandeko finala
minduta amaitu zuen. Hatz ba-
tean jasotako kolpeak sortu zion
mina. Aspeko ordezkariak atzo
arratsaldean ziren berarekin hitz
egitekoak gai horren inguruan. 

Iñaki Artolari dagokionez, ale-
giarrak iazko binakakoan ez
zuen hasieratik parte hartu. Aur-
ten uda bikaina egin du Asegar-
ce-ko aurrelariak, eta txapelke-
tan egotea espero da. Erik Jaka li-
zartzarrak zailagoa edukiko du.
Erantzunak, gaur, ataria.eus-en.

Deialdiak

Villabona.Aizkardi Mendi Astea:
Pou Anaien 20 urte mendi 
bertikaletan dokumentala,
20:00etan, Gurean.
Tolosa.Topic-eko Txotxongilo ani-
matuakerakusketak zine, telebista,
publizitate eta abarrean erabiltzen
den Stop-motionteknika du oinarri.  
Villabona.Ander Ortiz de Muruaren
Aldaket-arterakusketa, Gureako
erakusketa gelan. 

ATARIA IRRATIA
09:00-11:00. Pasahitza.Eguneko
albisteak, Iker Ibarluzearekin egural-
dia, Joseba Landa Bartzelonatik,
Idoia Apaolaza psikopedagogoa,
Mari Jose Aranguren ekonomilaria
eta Aintzane Artolaren errezeta.
11:00-12:00. Hamaiketakoa. 
Tolosako albisteak. 
12:00-13:00. Entzuteko jaioak.
16:00-18:00. Zebrabidea.
18:00-20:00. Goizeko onena.
20:00-20:30. Kokondo. Oskar Te-
naren musika saioa. 

28 KANALA
13:30. Gaurkoan Tolosaldetik.
16:30. Ur eta lur.
17:30/21:30. Gaurkoan Tolosaldetik.
22:15. Ireki Kaxa.
23:00. Plazako aulkitik.
23:30.Gaurkoan Tolosaldetik.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

FARMAZIAK

Gaur

TOLOSA.Egunekoa. Ignacio Ola-
rrea Aranburu. Korreo kalea, 2. Tele-
fono zenbakia: 943 67 01 28.
Gauekoa.Rosalia Morant Barber.
Zabalarreta lorategiak, 1. Telefono
zenbakia: 943 67 38 49.

EGURALDIA

IKER IBARLUZEA

Gaur.Negu ukitutxo bat
hartuko du eguraldiak. Erdi-
mailako geruzetan sartuko

den aire hotzak eta ipar-ekialdeko
haizeak, lurrazaleko tenperaturak
jaistea ekarri araziko du. Maximoak
goizean emango dira, non 10-11 gra-
dutan kokatuko diren eta egunean
zehar zertxobait hoztuko du. Zeruan
hodei asko ikusiko ditugu eta hodei
hauek euri zaparrada batzuk utziko
dituzte, non eguneko erdiko ordue-
tan mardul xamarrak izango diren.
Gainontzeko orduetan zaparrada
ahulak izango dira. Elur maila eguna-
ren bigarren zatian 1.200 metrotan
kokatuko da eta gau partean behe-
raxeago zurituko du.ihar, eguna 00

Bihar.Eguraldiak berriz ere
hoberako bidea hartuko du.
Hego-haizea bueltan izan-

go da eta horrekin tenperaturek go-
rakada bat jasango dute, eguneko
erdiko orduetan 12-14 gradutan joaz
goia. Zeruan goizean hodeigune de-
zente ikusiko dugu, baina ateri eu-
tsiko dio. Eguerditik aurrera ostarte
zabalak irekiko dira eta arratsalde
eguzkitsua geratuko da.

Jende asko gerturatu zen Altzora, antzerkia ikusteko. MERTXE ALLUE

Herri antzerki arrakastatsua

Hitz onak besterik ez ditu zuzendari lanetan aritu den Agustin
Amianok: «Oso ondo joan zen dena. Jendetza etorri zen ikustera
eta aktoreak sekula baino hobeto aritu ziren». 

Imanol Garcia Landa Altzo

G ure Haundiaren ibi-
lerak antzezlan ibil-
taria egin zuten here-
negun, Altzon; herri-
tarren artean sortu

eta egindako emanaldia izan
zen. Lehenbizi Altzo Muinon el-
kartu eta, txistulariekin batera,
Altzo Azpira jaitsi ziren, ekital-
diari hasiera emateko. «Sekula-
ko jende pila jaitsi ginen», esan
du Agustin Amiano zuzenda-
riak. Altzo Azpin ere jendea ze-
goen zain.

GELDIALDIAK
Antzezlanak bost esketx zituen,
eta herriko leku ezberdinetan
egin ziren. Tartean, beste zen-
bait jarduera ere egin ziren: erro-
ta martxan jarri, aizkoran aritu,
lixiba egin errekan, amuarrai-
nak arrantzatu, herriko korua-
ren saioa, dantzarien saioa... Az-
kenean hiru ordu inguru iraun
zituen emanaldiak, eta Amia-
nok herritarrek egindako lana
nabarmendu du. Hamaiketakoa
ere banatu zen Ipintza Haundi
baserri inguruan.

Antzezlana Altzo Muino pla-
zan bukatu zen, eta Altzoko

Handiaren garaikidea izan zen
Imaz bertsolariaz jantzitako
gazte batek bi bertso bota zi-
tuen. «Oso gustura gaude nola
joan den ikusita», esan du Amia-
nok. «Aktoreek inprobisatu ere
egin zuten. Ikusleek zoriondu
eta eskertu egin zuten emanal-
dia. Gainera giro aparta egin
zuen eta horrek ere lagundu
zuen».

Ekitaldia bukatzerakoan, an-
tzezlanean parte hartu dutenek
Agustin Amianori eta bere la-

guntzaile moduan aritu den Ha-
ritz Olanori lore sorta eman zio-
ten, eta Altzoko Handiaren rola
egin duen Xabier Muruari katilu
handi bat. Aurrerago, jasotako
irudiak ikusi eta parte hartzaile-
en artean balantzea egiteko au-
kera izango dute. 

Bestalde, Amianok nabar-
mendu du herritarren artean
sortu den giroa eta harremana,
antzezlana eta horren inguruan
egindako beste jarduerak pres-
tatu eta egiterakoan.

Altzo Muinon elkartu eta, txistulariekin batera, Altzo Azpira jaitsi ziren. MERTXE ALLUE-MIKEL IRAOLA


